
estre quelque desseing,, qui apporteroit i toute I'entre-
prise ung fort dangereux changement, le suppliant
trés-humblement de s'absenter, il respondit resolument,
quoy qu’il dust advenir de luy, qu'il en verroit la
fin, et qu'en meilleure compaignie, ny pour ung
meilleur effect, ne pouvoit-il mourir, et qu'on luy fai-
soit un extreme fort et desplaisir de luy en parler pour
U'en divertir. _ .

Ce que voyant, M. de Vieilleville, tout resjouy, luy
dist telles parolles : « Je vous asseure, monsieur, que ‘
ceste vostre resolution a renforcé nostre trouppe de
plus de cinq cents hommes ; et espere en Dieu que nous
ferons ceste nuict ung trés-grand et trés-signalé ser-
vice au Roy sous vostre charge. Gaignons doncques vi-
tement le villaige, affin de faire repaistre les deux cents
hommes et deux cents chevaux que j'ay desja tirez et
choisis en mon cceur, pour les loger de bonne heure
- aux lieux que j'ay projecté. »

CHAPITRE XVIIL

M. de 7V, tetlleville est averti que les ennemis marchent en
Jorce pour le combatire. — Utilite des espions.

Toures les trouppes marchent allaigrement deversle
villaige, en ardante deliberation de combattre, mais
‘incroyablement aises et resjouys de ce que M. de Ne-
vers en vouloit estre, et qu’il demeuroit; car s’il s’en
fust allé, il remenoitavec luy quarente braves gentils-
hommes qui I'avoient accbmpaigné jusques au Pont,

lesquels eussent plustost crevé que de se laisser forcer
en la barricade qui leur eust esté commise, car ils
avoient le ceeur et la cuyrasse de bonne trempe, et i
Vespreuve de toutes les peurs et apprehensions de mort,
de quelque frayeur qu’elle se fust offerte: aussi estoient-
ils des meilleurs et plus anciennes races de noblesse de
Bourgoigne, Champaigne et Picardie, et tels quun
grand prince se les peut et doit choisir pour estre

"honoré en- sa suicte, et pour la garde et seureté de sa
personne. - .

Or, comme nous estions & mille pas prés du villaige
de Corney, nous vismes 2 la main droicte ung homme
a pied, en la plaine, qui venoit droict & nous 4 grande
course, traversant les champs et seillonnant les bleds
verds, car il y a peu ou poinct de hayes en ce pays-la;
qui fust cause que M. de Nevers et M. de Vieilleville
firent alte pour scavoir ce qu’il vouloit dire et de quelle
pact il venoit, et quel il éstoit, car, en criant et ap-
pellant, il faisoit signe dé son chapeau.

A Tapproche, nous le recognusmes pour le maire
de Villesaleron, auquel M. de Vieilleville avoit tant
faict de bien i la deffaicte de Montdragon &2 Malatour:
et quand il fut prés il s'escria tout hault,, disant en
son pathois : « Sauvez-vous, monsieur de Vieilleville,
car, par le nondé (1), le marquis Albert, qui sceyt
que vous vous retirez en ce villaige, et que vousy avez
couché la nuict passée, partira devant trois heures
pour vous y surprendre ceste nuict, avec quatre mille
hommes de pied, deux mille chevaux et six canons
pour battre le village enruyne etle foﬁdroyer.—-—Dis-t'u
vray ? respond M. de Vieilleville. —Ouy, par la mort

() Par le nonde : par le nom de Dieu.

de monsieur; car, quand j’ay veu l'artillerie marcher
droict au Pont-a-Moulin, j'ay passé incontinant la Mo-
zelle & pied, car elle .est st glacée qu'elle porte , pour
vous en venir.advertir. » Alors M. de Nevers va dire
que le plus seur estoit de gaigner le Pont, et que trop
en a qui deux en meine. M. de Vieilleville, & son tres-
grand regret, fust bien de cest advis; et fust dist que,
sans,s'arrester au villaige, on tirast de long droict au
Pont sans se y arrester, et qu’il y avoit du temps assez,
et qu'on n’y laissast chose quelconque de quoy 'ennemy
se peust prevaloir, et quil n’y. demeurast ame vivante.
Aussirendist-on aux huict gentilshommes lorrains leurs
chevaux, avec permission de.sc retirer ; ce qu’ils firent,
car ils n’estoient pas de bonne prise, ne portants poinct
les armes contre le Roy. ‘

‘Mais Vignaucourt, en prenant congé , ne se peult
garder de dire 3 M. de. Vieilleville qu’il ne s'eshahis-
soit plus §'il avoit tousjours du hon et s'il faisoit de st
belles choses, puisqu'il avoit de st braves et hardis es-
piom; car il regnioit Dieu §'il n’avoit veu hier celluy
qul se nomme Habert en.la chambre de 'Empereur,
qui s’advouoit du colonel Bastien Schartel qu’il avoit
laissé malade a Strashourg; et aultre, dernier venu,
il Yayoit veu vendre depuis quatre jours pain et vin au

camp du marquis Albert de Brandebourg.:« Vignau-
court, mon amy, réspond M. de Vieilleville, tout
homme qui se mesle de conduire la guerre, s'il nest
garny de tels confidents et serviteurs occultes, n'aura
jam_,ais honneur en ses entreprises, et sera tousjours en
reputation de mal-habile homme et tenu pour un sot,
en dangier, au reste , d’estre le plus souvent surpris en
ses mesmes ambuscades : . or, adieu, . Vignaucourt ; si

vous trouvez le prince de I'Infantasque parles chemins,
vous luy direz qu’il nous trouverad Thoul , mais que,
§'il ne nous prend en quatre jours, qu’il ne nous pren-
dra jamais, car M. le connestable est & Sainct-Dizier

‘avecques cinquante mille hommes et trente pieces
d’artillerie, qui marche a grandes journées-pour se-
courir M. de Guyse. » Ainsi sen retournerent ces
Lorrains dire maulvaises nouvelles & leur maistresse
la dounairiere de Lorrainne, et que ses beaux presents
estoient tombez en tierce main, quise mocquent, pour
tous remerciements, des menaces de ' Empereur et de
sa niepce. ‘

AT IAARTIA VIARAR VIR

AATAAAAVAAAAN

CHAPITRE XIX.

M. de Viellleville retourne & Pont-i- Mousson.

Nous passasmes doncques le village, dedans lequel
M. de Vieilleville pria le maire de demeurer jusques
au lendemain, pour luy rapportei‘ au vray:de toutes
choses, et de bien observer tout ce .qui se feroit.par-les
trouppes, le nombre d'icelles et leurs chefs; et; pour
luy servir de couverture et d’excuse legitime d’estre
demeuré , il luy laissoit. un muy de vin et unsommier
chargé de vivres, des derniers pris; et si d'adventure
le marquis l'interrogeoit quil'a meu devenirla,.illuy
respondra que, saichant qu’il y avoit entreprise, il
avoit amené des vivres pour ses soldats. Le maire luy
dict que ceste excuse estoit trés-honne , mais qu'il en
avoit une aultre plus seure ; car son hoste de la nuict

passée estoit son frere, et qu’il pourra dire qu'il Iest
venu veoir parce qu'il est malade. M. de Vieilleville
fust fort aise, et luy recommanda la fidelité sur-tout,
et de n'oublier & dire qu'ils alloient & Thoul, et que
demain il lny donneroit de I'argent pour sa peine. Le
maire se mist & genoulx devant luy pour le remercier,
ainsy qu’ont accoustumé faire les paysants quand on
les contente st largement contre esperance, et plus que
le merite ne requiert; car, avec la charge de vivres et
le muy de vin, il luy donna aussi le cheval.

Nous arrivasmes assez tard au Pont-a-Mousson avec
toutes nos prises, qui estoient grandes, riches et fort
commodes pour la bouche : quant aux prisonniers, il
y en avoit dix ou douze d’estofle, et de beaux chevaulx.
- Chacun repritson vieil logis. L'ordre fust promptement
. donné pour la garde dela ville; et, affin d'y obliger les
habitants, on les intimida que le marquis Albert avoit
- faict entreprise sur la ville et quil la vouloit saccager,
mais qu'ils s'asseurassent que tout ce qu’il y avoit la
de Francais creveront plustost que cela advienne,
et qu'ils demeureront 1 exprés pour les garder, et
n'iront poinct 2 Thoul ; mais aussi que de leur costé ils
s'esvertuent de faire bonne garde. Ceste invention de
M. de'Vieilleville les anima tellement a ce devoir,
que toute la nuict Y'on ne voyoit que gens et feux
par les rues; et les fenmes apportoient en nos corps-
de-garde la collation de vin et des confitures : aussi
que c'estoit la vigile de Noél, que I'on ne dort gueres,
les ungs, comme les vieux, par devotion, mais la jeu-
nesse par desbauche et riblerie.

]



pENRI 1. [1552] 79

VVAAAAVIAVIAAAAMAAVAAVAAMAAAA VAV WA IAVRIAMAMAVAW AWV ARANAA

CHAPITRE XX.

M. de Vieilleville recoit avis de la marche infructueuse gles .
ennents.

'Lk matin, jour de Noél, environ I'heure de la messe
du poinct du jour, ot M. de Nevers et M. deVieille-
ville avec grande compaignie assistoient , le maire de
Villesaleron se presenta a la porte dela ville, monté sur
le cheval de charge qui Iuy avoit esté donné; et estant
amené devant eux, car on le fist entrer sans ceremonie
d’aultant qu’il estoit cogneu, ilsluy firent dire tout ce

‘qu’il en scavoit, et a la verité; lequel commencea a
parler ainsy :

« Messieurs, arsoir (1), mon frére et moy, avec
quatre de nos voisins , montasmes au clocher, ol nous
ne fusmes pas trois heures que nous veismes bien
loing en la grande plaine, car la lune éstoit fort claire,
environ douze chevaulx qui venoient bon train droict
au villaige. Je descendis incontinant, et, ayant basté
mon cheval , je m’en voy au grand galop devérs eux:
ils me crient en langaige francais que je demeurasse.

Estant demeuré, ils s’approchent et me demandent qui
je suis, d’od je viens, et o je vas ainsy la nuict. Je
leur responds que je suis le maire de Villesaleron, 2
deux lieues d'icy, la riviere entre deux; que j'estois
venu veoir mon frére qui se tienit 2 Corney, lequel
estoit malade; mais maintenant qu'il se porte bien,

() Arsoir : hier au soir.

je m'en retourne la nuict, de peur de rencontrer le
jour quelque soldat qui m'oste mon cheval. « Et com-
ment as-tu eschappe que les Francais qui sont au
village ne te l'ont osté?— Il n’y a personne, dis-je
lors. — Te mocques-tu, par le sang-Dien? 1l y en a
~plus de sept cents que meine La Vreuhvnlle — Par
Dieua, messieurs, il n’y en a-pas ung, et n’ay poinct
ouy'parler de La Vieulxville ; mais il y en a bien ung
qui s'appelle Vieilleville : que maudict soit-il! car il

brusla ma grange a Villesaleron, quand il deffit
Montdragon 2 Malatour. Vous le cherchez volontiers,

puisque vous parlez francais. — Nous le cherchons
pour le prandre, ce meschant-la : nous sommes 2
M. de Brabancon.— En la bonne heure, dis-je lors.
Mais M. de Nevers et luy sont partis, a trois heuresaprés
midy, avec toutes leurs trouppes, pour s’en aller a
‘Thoul. Etfaut qu'ils ayent eu quelque advertissement,
carils ont deslogé a fort grand haste. » Alors je ne vey
jamais mieux renasquer (1), disant: « Mort-Dieu, que
dira 'Empereur? Mais te moques-tu poinct? —
" Messieurs, s'il vous plaist me donner ung homme,
que, s'il y trouve seulement ung goujart, faictes-moy
pandre sur le champ. —Trompette, dict ung homine
maranges (2), va-ten avecques luy ; et-s’il ment
donne-luy de l'espée tout au travers du'corps » Le
trompette s'advance avec deux aultres qui le suiyent,

et allasmes nous"quatre, & toutes brides, au v111a1<re

et quand ils eurent bien revisé de toutes ‘parts, ils

trouverent que javois dict la verité; qui fust cause
qu'ils s’en retournerent devers leurs gens en la méme

. () Renasquer : blasphémer. — (2) Ung homme nxq}aixgcs : un Fla-
mand.

diligence, et moy avec eux. Nous arrivez, et ayants
faict leur rapport, ils commencerent a regnyer Dieu
d'une estrange sbrte, disants les ungs: « Ha! marquis
Albert, tu n’auras pas ta revanche de Rougerieules ;
retire hardimenttonartillerie; » lesaultres: « Ha! prince
de I'Infantasque, tu as perdu tes vingt mille escus, car
tu ne livreras pas Vieilleville a2 I'Empereur ; mais, qui
sommes si malheureux que d’avoir failly M. de Ne-
vers ! c'estoient cinquante mille escus .de ranson.
Allons vistement faire retourner tout le monde, pour
ne perdre poinct de temps ny les pas, en despit de
Dieu, de tant donner de fascherie & I'Empereur; il
fault qu’il se retire par force: car, par la mort-Dicu!
luy et nous sommes assiegez, et non pas les Francais.
Que mauldite soit cent pieds sous terre 'entreprise,
et que la peste puisse crever le ceeur a tous ceux qui
luy donnerent jamais ce conseil! car c'est sa ruyne et
Ja nostre.» La-dessus ils s'en allerent, les ungs devers
le marquis Albert, pout faire retirer son artillerie.et
ses trouppes, car c'estoit peine perdue; les aultres
devers le prince de I'Infantasque et Brabancon', pour

mesme effect: et- de moy, je pris.a-gauche, faisant
semblant-d’aller & Villesaleron ; mais quand je les vey

un peu esloignez je. m'en retournay a Corney, pour
venir dire en toute verité ce que vous avez ouy..»

- Ce rapport contenta merveilleusement M. de Nevers,
M. de Vieilleville et toute l'assistance, qui.né.fust
sans admirer Yordre du langaige de ce maire; et la
subtilité de ses remonstrances, attendu sa basse qua-
lité. Mais ce pacquet courut incontinant par-toute la
ville de bouche en bouche, si bien que gentilshommes,
soldats, bourgeois, et toutes sortes de gens, furent si

2. S 6




82 + [1552] MEMOIRES DE VIEILLEVILLE.

ravys d’allaigresse, que l'on ne pensa plus que a se
resjouyr. Et donna a ce maire M. de Vieilleville
vingt escus, M. de Nevers dix, disant tout hault que
chacun devoit luy donner quelque chose selon son
moyen, car nous estions tous perdus sans luy : et luy-
mesme fist la queste, pressant les plus aisez de user de
quelque liberalité en son endroict, et qu'il meritoit
‘plus que I'on ne luy scauroit donner : qui valut beau-
coup a ce maire, car on avoit honte de reffuser ung

prince.

WAMARARRAAANA

CHAPITRE XXL

M. de Vialleville partage le butin fait sur les ennemis.

Toutes les festes de Noél s'escoulerent en telle res-
jouissance, et avec la meilleure chere du monde, sans
aulcun soing ny soulcy, et a departir le butin, tant
des chevaulx, qui se vendoient 2 bon compte, que des
prisonniers, que I'on ransonnoit sans grande rigueur
(car la pluspart furent renvoyez sur leur foy, et avec
terme ), et une infinité d’aullres hardes qu'on laissoit &
non prix : et estoit 'argent qui en provenoit distribué
par M. de Vieilleville avec telle discretion et respect
des qualités et merites, que chacun demeura contant;
et plustost donnoit du sien. Mais sa providence ne pou-
voit permettre que, parmy tant de festes, allaigresses
et contentements, on negligeast ce qui estoit du de-
voir de la guerre; car. il envoyoit tous les jours deux
hommes, 'ung au plus matin, I'aultre -aprés disner;



